
Hesi høvdu mannað teir 33 sessirnar í Løgtinginum,          um atkvøðurnar frá fólkatingsvalinum vóru galdandi

FIMM FLOKKAR 
Á TING

– TVEIR Í 
LANDSSTÝRI

Tjóðveldi og Javnaðarflokkurin 
kundu fyri fyrstu ferð einsamallir 

skipað samgongu, um úrslitið á 
fólkatingsvalinum í gjár hevði 
verið tað sama til løgtignsvalið

EIRIKUR LINDENSKOV

Ein tveyflokkasamgonga 
millum Tjóðveldi og 
Javnaðarflokkin – kanska 
saman við Framsókn. 

Og einki pláss til Miðflokkin og 
Sjálvstýrisflokkin.

Tað kundi verið støðan, um 
fólkatingsvalið í gjár var eitt løg-
tingsval.

Sjálvandi ber tað ikki til at 
siga, at fólk atkvøða á sama hátt 
til eitt fólkaftingsval sum til eitt 
løgtingsval. Men lati okkum siga, at 
úrslitið av fólkatingsvalinum var ein 
veljarakanning til løgtingsvalið.

Tí so kundu andstøðuflokkarnir 
Tjóðveldi og Javnaðarflokkurin 
einsamallir skipað nýtt landsstýri. 
Tann møguleikan hava hesir flokkar 
ongantíð havt.

Tjóðveldi hevði verið størsti 
flokkur við níggju tingfólkum. Saman 
við teimum átta fyri Javnaðarflokkin, 
so høvdu hesir báðir flokkar havt 17 
tingfólk aftan fyri seg, og kundu 
teir tí einsamallir skipað nýtt 
landsstýri. Hugsandi er, at einsamalli 
tingmaðurin fyri Framsókn, Poul 
Michelsen hevði verið við ella stuðlað 
hesi samgongu.

Andstøðan hevði so verið Sam-
bandsflokkurin og Fólkaflokkurin.

Hetta valúrslitið hevði ruddað eitt 
sindur upp í løgtinginum. Tí tveir av 
flokkunum, sum nú eru umboðaðir 
á tingi, høvdu ikki vunnið inn um 
tinggátt, Sjálvstýri og Miðflokkurin.

Løgmaður hevði verið Høgni 
Hoydal – ella kanska Aksel V. 
Johannesen, um Tjóðveldi enn 
einaferð hevði offrað seg sum størsti 
flokkur og ikki havt løgmann, eins og 
í 1998.

Landsstýrisfólk hjá Tjóðveldi 
kundu verið – umframt Høgna Hoy-
dal, Magni Arge í Vinnumálaráðn um, 
Kristina Háfoss og Sirið Stenberg.

Hjá Javnaðarflokkinum hevði 
Aksel V. Johannesen verið upplagdur, 
um ikki løgmaður so sum fíggjar-
málaráðharri, og Rigmor Dam og 
Eyðgun Samuelsen.

Sjúrður Skaale hevði uttan iva 
skula skift í millum at røkt løg-
tingssessin og fólkatingssessin.

Fólkatingsessurin hjá Tjóð-
veldi  num kundi so fallið Annitu á 
Fríðriksmørk í lut – og kundi gingið 
upp á skift við Tórbjørn Jacobsen.

